
KORXONALARIDA BIZNES 
JARAYONLARI BO‘YICHA 
BOSHQARUV HISOBI TIZIMIDA 
HISOB YURITISHNING 
XUSUSIYATLARI

Annotatsiya: maqolada biznes jarayonlarini amalga oshirish bilan bog‘liq xarajatlar to‘g‘risidagi ma’lumotlarning alohida 
sintetik hisobvaraqlari va axborot oqimlari tahlil qilingan. Shuningdek, moliyaviy boshqaruv hisobida chegaralash hiso-
bidan butun boshqaruv tizimining tahliliy funksiyalarini kuchaytirish ilgari surilgan.

Kalit so‘zlar: biznes jarayonlari, buxgalteriya hisobi, boshqaruv tizimi, tannarx, moliyaviy nataja, analitik va sintetik hisob.

Аннотация: в статье анализируются отдельные синтетические счета и информационные потоки информации о за-
тратах, связанных с реализацией бизнес-процессов. Также способствует усилению аналитических функций всей 
системы управления за счет ограничения в управлении финансами.

Ключевые слова: бизнес-процессы, бухгалтерский учет, система управления, себестоимость, финансовый ре-
зультат, аналитический и синтетический учет.

Abstract: the article analyzes separate synthetic accounts and information flows of information on costs related to the 
implementation of business processes. Also, strengthening of the analytical functions of the entire management system 
due to limitation in financial management is promoted.

Key words: business processes, accounting, management system, cost, financial result, analytical and synthetic account-
ing.

K I R I S H
Suv ta’minoti sanoatida biznes jarayonlari bo‘yicha boshqaruv hisobini tashkil etish uchun buxgalteriya 

hisobi subyekti faoliyatining jarayonlari bo‘yicha tannarxni hisoblash va moliyaviy natijalarni shakllantirish im-
konini beruvchi hisob tizimini ishlab chiqish maqsadga muvofiq.

Olib borilgan tadqiqotlar natijasida biz suvta’minoti korxonasiga mos holda biznes jarayonlarini tabaqa-
lashtirishni amalga oshirdik va bu tavsiflar atroflicha yoritib berildi. 

Shunga muvofiq, jarayonlar bo‘yicha tannarxni hisoblash uchun korxonalar moliyaviy-xo‘jalik faoliyati bux-
galteriya hisobining mavjud axborot sig‘imiga muvofiq biznes-jarayonlar nuqtayi nazaridan hisobvaraqlarlar 
tizimini shakllantirish zarur. 

Boshqaruv hisobi maqsadlarida biznes-jarayonlari uchun biz buxgalteriya hisobi subyektining muayyan 
biznes jarayonining amalga oshirilishidan erishgan moliyaviy natijasini aks ettirish uchun boshqaruv hisobi 
hisobvaraqlarini, shuningdek, hisobvaraqlar ushbu tizimining tahliliy imkoniyatlarini kengaytiruvchi birinchi va 
ikkinchi tartib subhisobvaraqlarini taklif etamiz. 

Taklif etilayotgan tartib boshqaruv hisobi uchun qaror qabul qilishda hisob tizimida bo‘sh turgan hisobva-
raqlardan foydalanish zarurati korxonaning boshqaruv tizimida bir nechta boshqaruv texnologiyalarini (ma-
salan, jarayonga yo‘naltirilgan boshqaruv va hayotiy sikl bosqichlari bo‘yicha boshqarish) parallel ravishda 
qo‘llash mumkinligi bilan bog‘liq. Bundan tashqari, tabaqalashtirilgan biznes jarayonlarining soni ancha ko‘p 
bo‘lishi mumkin, har bir biznes jarayoni uchun esa alohida hisobvaraqning alohida erkin shifri zarur. 

Biznes jarayonlarini amalga oshirish bilan bog‘liq xarajatlar to‘g‘risidagi ma’lumotlarning alohida sintetik 
hisobvaraqlarda to‘planishi axborot oqimlarini moliyaviy va boshqaruv hisobi o‘rtasida chegaralash hisobidan 
butun boshqaruv tizimining tahliliy funksiyalarini kuchaytiradi.

YM A V Z U G A  O I D  A D A B I Y O T L A R  T A H L I L I
Suv ta’minoti va oqova suv xizmatlarini ko‘rsatish yo‘nalishlarida amalga oshirilayotgan islohotlarni izchil 

davom ettirish, sohada shaffoflik hamda xususiy sektorning ishtirokini ta’minlash, “O‘zsuvta’minot” AJ va suv 
ta’minoti tashkilotlarining moliyaviy barqarorligini oshirish hamda zamonaviy innovatsion tizimlarni joriy etish 
bo‘yicha O‘zbekiston Respublikasi Prezidentining 2020-yil 25-sentyabrdagi PF-6074-sonli Farmoni [1], O‘zbeki-
ston Respublikasi Prezidentining 2019-yil 26-noyabrda PQ-4536-sonli qarori [2] va Vazirlar Mahkamasining 
2020-yil 30-iyulda 459-sonli qarori [3] tasdiqlangan. Ushbu Farmon va Qarorlarda belgilab berilgan vazifalar 
mazkur tarmoqda muhim burilishlar sodir bo‘lishiga sabab bo‘ldi. “Faoliyat jarayonlari bo‘yicha hisoblash bosh-
qaruv hisobini rivojlantirishning istiqbolli yo‘nalishi bo‘lib, o‘z navbatida boshqaruvning zamonaviy konsepsi-
yalari orasida jarayonlar bo‘yicha boshqarish asosiy konsepsiyalardan biri hisoblanadi” [4]. 

T A D Q I Q O T  M E T O D O L O G I YA S I      
Tadqiqot ishini bajarishda metodologik bazasi bo‘lib ma’lumotlarni to‘plash, kuzatish, me’yoriy-huquqiy 

hujjatlarni o‘rganish asosida tadqiqotning iqtisodiy munosabatlarni va ularning rivojlanishidagi hodisalarni ham-
da o‘zaro bog‘liqliklarni o‘rganishga nisbatan yalpi va tizimli yondashuvlarni nazarda tutuvchi umumiy ilmiy 
prinsiplari xizmat qildi.

T A H L I L  V A  N A T I J A L A R
1 - j a d v a l: Boshqaruv hisobida biznes-jarayonga yo‘naltirilgan boshqaruvni qo‘llash sharoitida hisob yuritish 
funksiyalarining kengayishi

Hisobvaraqning 
nomi I tartib sub hisobvaraqlari II tartib sub hisobvaraqlari

Asosiy biznes 
jarayonlari

● “Xaridlar”;
● “Ichimlik suvini ishlab chiqarish”;
● “Sotuvlar”;
● “Gradinya va nasoslarga texnik xizmat ko‘rsatish va ularni 

ta’mirlash”;
● Utilizatsiya

Subjarayonlar turlari bo‘yicha

Boshqaruv 
jarayonlari

● “Moliyaviy va moddiy resurslarni boshqarish”;
● “Axborot resurslarini boshqarish”;
● “Inson resurslarini boshqarish”;
● “Atrof-muhit bilan ishlash dasturini boshqarish”;
● “Tashqi aloqalarni boshqarish”

Subjarayonlar turlari bo‘yicha

Yordamchi biznes  
jarayonlari

● “Nasoslarni ta’mirlash”;
● “Transport xizmati ko‘rsatish”;
● “Texnik nazorat”;
● “Nasoslarni montaj/demontaj qilish”;
● “Jarayonlar va ishlab chiqarishni avtomatlashtirish”;
● “Yordamchi moslanmalar ishlab chiqarish”;
● “Asosiy vositalarga texnik (kafolatli) xizmat ko‘rsatish va ularni 

ta’mirlash”;
● “Kapital qurilish”

Subjarayonlar turlari bo‘yicha

Rivojlantiruvchi 
biznes jarayonlari 1 – “ITTKI” Subjarayonlar turlari bo‘yicha

Realizatsiya qilish

● “Tushum”;
● “Tannarx”;
● “Soliq”;
● “Saldo”

● “Asosiy biznes jarayonlarining 
tannarxi”;

● “Boshqaruv jarayonlarining tan-
narxi”;

● “Yordamchi biznes  jarayonlarin-
ing tannarxi”;

● “Rivojlantiruvchi biznes jarayon-
larining tannarxi”

Moliyaviy natijalar
● “Foyda”;
● “Zarar”

Y “Asosiy biznes jarayonlari”, “Boshqaruv jarayonlari”, “Yordamchi biznes jarayonlari”, “Rivojlantiruvchi biznes ja-
rayonlari” hisobvaraqlari faol hisoblanadi, hisobvaraqlarning debeti bo‘yicha biznes jarayonlarini amalga oshirish xara-
jatlari yig‘iladi, hisobvaraqlarning krediti bo‘yicha esa jarayonlar va subjarayonlar tannarxining hisobdan chiqarilishi 
aks ettiriladi.

“Biznes jarayonlari va mahsulot hayotiy siklining bosqichlari bo‘yicha amalga oshirish” hisobvarag‘i 
faol-passiv bo‘lib, hisobvaraqning krediti bo‘yicha tushum hisoblanadi, hisobvaraqning debetiga subhisobva-
raqlar kesimida amalga oshirilgan biznes jarayonlarining tannarxi o‘tkaziladi.

Boshqaruv hisobida biznes jarayonlarining hisob kuzatuvi tizimi keltirilgan bo‘lib, u alohida biznes jarayonini 
amalga oshirishning moliyaviy natijasini aniqlash, shuningdek xarajatlarni hisobini aniqroq yuritish uchun ax-
borot oqimlarini chegaralash imkonini beradi.

X U L O S A  V A  T A K L I F L A R
Bevosita hisobvaraqlar tizimidan tashqari biznes jarayonlari bo‘yicha boshqaruv hisobi tizimida hisobga olish-

ga doir yozuvlarni yuritish uchun biz tatqiqot ishida biznes jarayonining amalga oshirilishidan qo‘lga kiritiladigan 
yakuniy moliyaviy natijani shakllantirish bilan bog‘liq operatsiyalarning butun tartibini qamrab oluvchi namu-
naviy buxgalteriya yozuvlari taklif etdik.

Taklifimizga ko‘ra, suvta’minoti sanoatining biznes jarayonlari bo‘yicha boshqaruv hisobi tizimida hisob 
kuzatuvining ikkinchi varianti boshqaruv hisobining subhisobvaraqlaridan foydalanishni nazarda tutadi. Taklif 
etilayotgan hisob tizimidagi barcha jarayonlar mustaqil hisoblash obyektlari hisoblanadi. Qo‘shilgan qiymatni 
shakllantiruvchi quyidagi biznes jarayonlari quyidagi hisobvaraqda aks ettiriladi:

● “Ichimlik suvini ishlab chiqarish”;
● “Texnik xizmat ko‘rsatish va ularni ta’mirlash”;
● “Nasoslarni demontaj va utilizatsiya qilish”.
Analitik hisob asosiy biznes jarayonlari bo‘yicha ishlab chiqariladigan mahsulot, bajariladigan ishlar, ko‘rsa-

tiladigan xizmatlar turlari kesimida yuritiladi. Taklif etilayotgan hisob tizimi ushbu hisobvaraqqa yuklamani, 
shuningdek, hisoblash obyektlari (mahsulot, ishlar, xizmatlar)ga taqsimlash xarajatlari ko‘rsatadigan mahsulot 
tannarxini shakllantirishga salbiy ta’sirni sezilarli darajada kamaytiradi.

Taklif etilgan hisob tizimida “Sotuvlar” hisobvarag‘i va “Foyda va zararlar” hisobvarag‘ining tahliliy xusu-
siyatlari kengaytirilgan, bu nafaqat tannarxni, balki moliyaviy natijani hamda jarayonlar har bir guruhi: asosiy, 
yordamchi, rivojlantiruvchi va boshqaruv jarayonlarini amalga oshirish samaradorligini ham aniqlash imkonini 
beradi.

